
Soso e ne e le kgogo e ntle e khibidu, e e 
nnang mo polaseng. 

Dikgogo mo polaseng di beela mae letsatsi le 
letsatsi. 

Soso o beetse mae a mantle, a magolo thata. 
O ne a le motlotlo ka mae a gawe. Fela mae 
a - a similola go nyelela. 

Soso o ne a utlwa botlhoko ka mae a a 
timetseng. 

“Mae a me otlhe a timeletse kae?” a ipotsa. 

Soso a tsaya tshwetso ya go iphitlha, go leba 
le go batlisisa gore go diragala eng ka mae a 
gagwe. 

“Ke tla tshwara legodu la mae,” a akanya ka 
boena. 

A bolelela bomogoloe ka leano la gagwe, 
mme ba dumela go mo thusa. 

“Gompieno fa letsatsi le wela, re tlaa ema go 
leba gore ke mang yo o tsayang mae a me,” 
ga rialo Soso. 

Morago fa Sosos a fetsa go beela mae, a 
fofela fa godimo ga setlhare se se fa gaufi  go 
leta. 

Bo mogoloe le bona ba ya go iphitlha. 



8

Dikgogo tsa leta ka tidimalo le boitshoko. 

Soso a leba a ntse a letile mo setlhareng, a 
leta a ntse alebile. 

Soso a bona Sibi ntša ya polase. 

Sibi o ne a le montšha mo polaseng. 

Sibi o ile a lebelela kwa le kwa go fi tlhela a 
bona mae a ga Soso mo sekgweng. 

Sibi a nkgelela mae a Soso. 

A raga lee le le lengwe ka leroo la gagwe. 

A bula molomo wa gagwe go le tsaya. 

Ka ponyo ya leitlho ,Soso a tlhagelela. (a 
fofela fa fatshe.) 

“Mae a me! Mae a me!” A korakoretsa ka 
bogale. 

“O seke wa tsaya mae a me, Sibi.” 

Bomogoloe ba tabogela kwa go Sibi. 
Dikgogo tsotlhe tsa korakoreletsa kwa 
godimo. Tsa fofa di ntse di dikologa Sibi 
(di mo tlhasetse) go fi tlhela a tshaba. 

Go simolola ka lona letsatsi leo, Soso a beela 
mae a gagwe ka kagisoa sa belaele sepe. 

Sibi ga a ke a tlhola a tsaya mae gape. 


